
GOUVÈNÈ CUOMO ANONSE OUVÈTI RANP KI SOTI DEPI PEACE BRIDGE PLAZA 

POU RIVE NAN DIREKSYON NÒ INTERSTATE 190 
 

Sa Make yon Etap Enpòtan nan Pwojè Amelyorasyon Koneksyon Pòt Prensipal 
New York (New York Gateway Connections Improvement Project) $56.7 Milyon yo 

 
Nouvo Ranp lan Pral Redwi Anbouteyaj epi Amelyore Mobilite pou Sikilasyon 

Entènasyonal 
 

Sa Pral Konplemante Envestisman Rekò $21.1 Milya Eta a nan Wout ak Pon yo 
nan New York 

 
Gouvènè Andrew M. Cuomo te anonse jodi a ouvèti nouvo ranp lan ki soti depi Peace 
Bridge Plaza pou rive nan direksyon nò Interstate 190, sa ki bay yon koneksyon dirèk 
nan Interstate la pou sikilasyon entènasyonal. Nouvo ranp lan pral redwi anbouteyaj yon 
fason konsiderab epi amelyore mobilite nan yonn nan wout majè vil lan, epi ki se faktè 
kle nan komès ak echanj komèsyal entènasyonal yo. Pwojè a make yon etap enpòtan 
nan pwojè Amelyorasyon Koneksyon Pòt Prensipal New York $56.7 milyon nan Buffalo, 
epi konplemante envestisman rekò $21.1 milya eta a nan wout ak pon New York yo. 
 
“Peace Bridge se yon kwazman entènasyonal majè, ki ap pwomouvwa komès ak 
echanj komèsyal, epi favorize ekonomi Rejyon Lwès New York lan, epi apre plizyè ane 
blokis, nou ap transfòme Pon an pou 21yèm syèk lan”, se sa Gouvènè Cuomo te 
deklare. “Nan ogmante mobilite ak rezistans, amelyorasyon sa yo pral modènize 
eksperyans vwayaj pou dè milye otomobilis yo, ankouraje ekonomi rejyonal la epi 
kontinye ajoute sou reyaparisyon Rejyon Lwès New York lan.” 
 
Gen yon prezantasyon PowerPoint sou Peace Bridge ke yo te repanse a ki disponib isit 
la. 
 
Nouvo ranp lan asire sikilasyon ki ap soti Peace Bridge Plaza pou rive nan Interstate 
190 nan direksyon nò sou wout ray CSXT a, ak yon ti wout aksè nan estasyon ponp 
Massachusetts Avenue an. Ranp lan te pase tou sou yon tinèl ki fèk konstwi pou asire 
sikilasyon soti depi nan direksyon nò Interstate 190 pou rive Niagara Street. 
 
Matthew J. Driscoll, ki se Komisè Depatman Tanspò Eta a (State Department of 
Transportation), te deklare, “Lidèchip ak vizyon Gouvènè Cuomo an te abouti a 
pwogrè san presedan ki te fèt nan zòn ki ozalantou Peace Bridge lan. Nouvo enfrastrikti 

transpò a pral gen avantaj pozitif pou otomobilis, pyeton, moun ki sou bisiklèt ak abitan 
yo nan ki nan kominote a.” 
 
Nouvo ranp sa konplemante akonplisman anvan yo nan pwojè Amelyorasyon 
Koneksyon Pòt Prensipal yo, ki enkli ranplasman Porter Avenue Bridge lan ak yon 
nouvo wonpwen. Depatman Transpò Eta a (State Department of Transportation) te fè 
patenarya ak Otorite Thruway Eta a (State Thruway Authority) nan pwojè sa, pou kapab 
ranplase Porter Avenue Bridge lan ki sou Interstate 190 ak wout ray CSXT la, pa yon 
nouvo estrikti ki te konstwi ak pasrèl vètikal ki ogmante sou wout ray la. Nouvo pon an 
te genyen yon twotwa pyeton ki laj ki mezire 10 pye sou kote sid pon an, pou amelyore 
konektivite ant Front Park ak LaSalle Park. Yo te konstwi yon wonpwen nan fen pati lès 
pon an kote ranp Porter Avenue kwaze. Won pwen an gen ekleraj ak peyizaj ki 
konsistan avèk karakteristik Olmsted ki enspire sou Porter Avenue. Pon an ak wonpwen 
an te ouvri pou sikilasyon an Oktòb 2016. 
 
An plis, an Septanm 2016, yon ranp te ouvri pou asire sikilasyon soti depi nan Porter 
Avenue dirèkteman nan Peace Bridge Plaza sou yon aliyman ki lokalize deyò yon wout 
adjasan pou rive nan Front Park. Nouvo aliyman ranp lan te pèmèt fèmti ak retrè Baird 
Drive nan Frederick Law Olmsted-designed Front Park istorik lan, kidonk restore 1.61 
ekta tè (4 acres) nan tè pak la epi renouvle vizyon Front Park lan. 
 
Mobilite nan zòn ozalantou Peace Bridge Plaza Etazini an te ranfòse ak konpozan 
sistèm transpò entèlijan ki amelyore epi ki nouvo yo. Yo te ranplase de siy mesaj 
dinamik ki ekziste sou wout Interstate 190 la, epi yo te enstale de nouvo siy mesaj 
dinamik sou wout Interstate 190 lan nan sòti ranp sou Niagara Street ak Peace Bridge 
Plaza. Yo te ranplase twa kamera sikwi televize ki te fèmen, epi yo te enstale yon nouvo 
sistèm avètisman liy trafik ki pou kontwole trafik lan yon fason ki pi efikas. 

Brian Higgins, ki se Manm Kongrè, Ko-Prezidan Congressional Northern Border 
Caucus, te deklare, “Envestisman sa, ki enkli pis pase $18 milyon nan finansman 
federal, sipòte yon pati enpòtan nan yon pi gwo efò pou amelyore efikasite sou tout 
fwontyè rejyon nò a. Nouvo pòt prensipal la pral bay yon pi bon sikwi sikilasyon nan 
Peace Bridge ki ap akeyi pakèt komès ak vizitè yo ki vital pou ekonomi Rejyon Lwès 
New York lan.” 
 
Senatè Tim Kennedy te deklare, “Peace Bridge sèvi kòm yon lyen vital ki soti depi 
Kanada pou rive New York, epi li ede pote komès, touris ak vwayaj nan rejyon Buffalo 
an ak lòt kote ankò. Asire ke wout ak pon nou yo rete an sekirite, fyab, epi modèn, sa se 
eleman kle pou bay yon trajè ki agreyab pou sila yo ki ap itilize wout lan chak jou, ki se 
ekzakteman sa Gouvènè Cuomo te reyalize nan fè gwo envestisman nan enfrastrikti 
transpò nou yo.” 
 
Mark Poloncarz, ki se Chèf Ekzekitif Konte Erie, te deklare, “Nouvo ranp sa ajoute 
yon gwo pati nan konektivite nan koridò Thruway an ki nan Peace Bridge lan, epi li se 
pral yon benediksyon pou biznis yo pandan l’ap amelyore tou estetik vwazinaj istorik sa. 
Mwen remèsye Gouvènè Cuomo poutèt angajman li pou amelyore enfrastrikti nou yo 
pandan n’ap konstwi yon pi bon Konte Erie.” 



 
Byron W. Brown, ki se Majistra Buffalo, te deklare, “Gras a fokis lazè Gouvènè 
Andrew Cuomo an nan Buffalo ak Rejyon Lwès New York lan, nou te kapab reyalize 
avantaj yon seri de envestisman entèlijan nan enfrastrikti transpò Vil nou an, epi ouvèti 
nouvo ranp lan jodi a ki soti depi Peace Bridge Plaza pou rive nan direksyon nò 
Interstate 190 lan se yon lòt ekzanp angajman pataje nou an pou envesti nan sa ki pi 
enpòtan nan Buffalo. Pwojè sa konplemante envestisman enpòtan administrasyon 
mwen an nan wout ak pak yo pou amelyore vwazinaj Kote Lwès Buffalo a, epi li 
senbolik nouvo atitid ‘reyalize li’ Buffalo an ki pral fè yon diferans majè nan yonn nan 
kwazman fwontyè kle nou yo.” 
 
Bill Finch, ki se Direktè Ekzekitif Pa Enterim Thruway Authority, te deklare, “Peace 
Bridge sèvi kòm yon koneksyon enpòtan pou alafwa otomobilis lokal ak entènasyonal 
yo ki ap vwayaje nan Niagara Thruway ak atravè Rejyon Lwès New York lan. Asire 
sekirite ak solidite enfrastrikti nou yo li enpòtan pou vwayajè yo menm jan ak touris yo, 
epi mwen felisite devouman pèmanan Gouvènè an pou efò sa.” 
 
Nouvo ranp lan konplemante ranplasman Shoreline Trail ki ap vanse a. Apre achèvman 
li an prentan 2017, nouvo aliyman nan Shoreline Trail lan pral pèmèt itilizatè yo pwofite 
de anviwon 700 pye santye adisyonèl ki pral sou tout Rivyè Niagara. Shoreline Trail 
Bridge lan konekte ak yon pwen vizyèl elve ki nan final lwès estrikti an ki sipòte vizyèl 
ekspansif sou rankont Lak Erie ak Rivyè Niagara, ak vizyèl ki pi pre estrikti Peace 
Bridge lan. Soti depi nan pwen vizyèl lan, Shoreline Trail ki te relokalize an kontinye nan 
sid, travèse Porter Avenue epi antre nan LaSalle Park. An plis, gen yon nouvo platfòm 
vizyalizasyon rivren ki mezire 400 pye ke yo ap konstwi bò dlo a. 
 
Yo te itilize inisyativ Drivers First Gouvènè Cuomo yo nan pwojè sa pou kapab asire ke 
konstwiksyon yo koze mwens enpak pou alafwa otomobilis ak fonksyonman Peace 
Bridge yo. Yo te kenbe aksè antre sòti nan Peace Bridge lan pandan tout dire 
konstwiksyon pwojè a. 

